
དར་མདོ་ས་ཁུལ་གྱི་གནམ་གཤིས། དྲོད་ཚད་མཐོ་ཤོས28℃། དྲོད་ཚད་དམའ་ཤོས13℃། པར་ངོས་གཙོ་འགན་པ། ལྷ་འཛོམས། རྩོམ་སྒྲིག་པ། བདེ་སྐྱིད། པར་ངོས་སྡེབ་སྒྲིག་པ། ཁྲའོ་ཞུའེ་ཡོན། ཐེངས་འདིའི་པར་རིས་སྤྱི་ཁྱབ་ལྟ་སྐུལ་པ། ལིའོ་ཧྭ་ཡུན། གསར་འགྱུར་ལྟ་སྐུལ་དཔྱད་གླེང་ཁ་པར། 2835733

སྤྱི་ལོ 2025 ལོའི་ཟླ་བ 7 པའི་ཚེས 28 ཉིན། བོད་ཤིང་སྦྲུལ་ལོའི་ཟླ་བ༦ པའི་ཚེས ༤ ཉིན། དེ་རིང་པར་ངོས 4 ཡོད།

སྤྱིའི་ཨང10513པ། རྒྱལ་ནང་གཅིག་གྱུར་གྱི་གསར་འགྱུར་ཨང་རྟགས། CN51-0018-Z ( ཚབ་རྟགས 61-67 )ཀྲུང་གུང་དཀར་མཛེས་ཁུལ་ཨུའི་ལས་ཁུངས་ཚགས་པར། དཀར་མཛེས་ཁུལ་གཏོང་སྦྱོར་ལྟེ་གནས（དཀར་མཛེས་ཉིན་རེའི་ཚགས་པར་ཁང）ཀྱིས་པར་དུ་བསྐྲུན།

སྤྱི་ཁྱབ་རྩོམ་སྒྲིག་པ། ཀྲོའུ་ཧྭ། སྤྱི་ཁྱབ་རྩོམ་སྒྲིག་པ་གཞོན་པ། བཀྲ་ཤིས། ལས་རེས་རྩོམ་སྒྲིག་ཨུ་ཡོན། ཐུབ་བསྟན།

甘孜藏文报

2024ལོའི་ཟླ་བ10ཚེས30ཉིན། ལྷ་གྲུ་
ཨང་བཅུ་དགུ་པའི་མི་བཞུགས་འཕུར་གྲུ་བདེ་
བླག་ངང་འཕེན་གཏོང་བྱས་ཤིང་། འཇིག་རྟེན་
འཕུར་སྐྱོད་པ་ཚའེ་ཤུས་ཀྲེ་དང་། སུང་ལིང་ཏུང་།
ཝང་ཧའོ་ཙེ་བཅས་འཕུར་གྲུར་བསྡད་ནས་ཐེན་
ཧོ་ལྟེ་ཚང་དུ་བདེ་བླག་ངང་སླེབས་པ་མ་ཟད།
འཁོར་ལམ་དུ་ཟླ་བ6བསྡད་དེ་སྔ་རྗེས་སུ་གྲུ་ཚང་
ནས་ཕྱིར་དོན་པའི་བྱེད་སྒོ་ཐེངས3སྤེལ་བ་དང་
ཐེག་ཁུར་དངོས་ཟོག་གི་རླུང་སྒོ་གྲུ་ཚང་ནས་ཡར་
འཛུལ་མར་དོན་གྱི་ལས་འགན་ཐེངས6བསྒྲུབས་
པ་དང་འབྲེལ། བར་སྣང་ས་ཚིགས་ཀྱི་འཛུགས་
སྐྲུན་རིམ་སྤོར་དང་སྲུང་སྐྱོང་ཉམས་བཟོའི་ལས་
འགན་ཁག90ལྷག་ཙམ་ལེགས་གྲུབ་དང་བར་
སྣང་གི་ཚན་རིག་ཚོད་ལྟ་དང་ལག་རྩལ་ཚོད་ལྟ་
ཐེངས80ལྷག་ཙམ་བྱས་ནས2025ལོའི་ཟླ་བ4
ཚེས30ཉིན་བདེ་འཇགས་ངང་ཚུར་ལོག་ཐུབ་པ་
རེད། ལྷ་གྲུ་ཨང་བཅུ་དགུ་པའི་མི་བཞུགས་

འཕུར་སྐྱོད་ཀྱི་ལས་འགན་ནི། རང་རྒྱལ་གྱི་མི་
བཞུགས་འཇིག་རྟེན་འཕུར་སྐྱོད་ཀྱི་འདུ་འགོད་
བར་སྣང་ས་ཚིགས་སུ་བཀོལ་སྤྱོད་དང་འཕེལ་
རྒྱས་དུས་མཚམས་སུ་སླེབས་པའི་མི་བཞུགས་
འཕུར་སྐྱོད་ཀྱི་ལས་འགན་ཐེངས་བཞི་པ་ཡིན་པ་
དེས། ཀྲུང་གོའི་འཇིག་རྟེན་འཕུར་སྐྱོད་པའི་ཕྱིར་
དོན་བྱེད་སྒོ་ཐེངས་རྐྱང་པའི་དུས་ཡུན་རིང་ཤོས་
ཆུ་ཚོད9ཡི་འཛམ་གླིང་གི་ཟིན་ཐོ་བཏོད་ཡོད་ལ།
རྒྱལ་སྤྱིའི་བར་སྣང་འོད་རྡུལ་འདྲ་བཟོ་ཚོད་ལྟའི་
ལས་སྟེགས་ཐོག་མ་བསྐྲུན་པ་དེ་ཐོག་ནས་ཀྲུང་
གོའི་འཇིག་རྟེན་འཕུར་སྐྱོད་བྱ་གཞག་ཐད་ཆུ་
ཚད་མཐོ་བའི་ཚན་རྩལ་རང་ཚུགས་རང་དར་གྱི་
གོམ་སྟབས་གསར་པ་སྤོས་པ་མཚོན་གྱི་ཡོད་ལ།
རང་རྒྱལ་གྱི་ཕྱོགས་བསྡུས་རྒྱལ་སྟོབས་དང་ཀྲུང་
ཧྭ་མི་རིགས་ཀྱི་གོང་བུ་འགྲིལ་ཤུགས་ཆེ་རུ་གཏོང་
བ་དང་། ཀྲུང་ཧྭའི་བུ་ཕྲུག་ཡོངས་ཀྱི་མི་རིགས་ཀྱི་
གདེང་ཚོད་དང་སྤོབས་སེམས་སྔར་བས་ཆེ་རུ་

གཏོང་བ། ཏང་ཡོངས་དང་། དམག་ཡོངས།
རྒྱལ་ཡོངས་མི་རིགས་ཁག་གི་མི་དམངས་བཅས་
ཀྱི་འགག་སྒྲོལ་དཀའ་སེལ་དང་འབད་འབུངས་
ཡར་བརྩོན་ལ་སྐུལ་ལྕག་བྱེད་པ་བཅས་ཀྱི་ངོས་
ནས་བརྗོད་ན་དོན་སྙིང་གལ་ཆེན་ལྡན་ཡོད།

ལྷ་གྲུ་ཨང་བཅུ་དགུ་པའི་མི་བཞུགས་
འཕུར་སྐྱོད་ཀྱི་ལས་འགན་ཐུགས་གྲ་ལེགས་འགྲིག་
བྱུང་ཞིང་། དེའི་ནང་རྒྱ་ཆེའི་ཚན་རྩལ་ལས་དོན་
པ་དང་། འཇིག་རྟེན་འཕུར་སྐྱོད་པ། ལས་བྱེད་
ལས་བཟོ། བཅིངས་འགྲོལ་དམག་གི་བཀོད་
འཐབ་པ་བཅས་ཀྱི་བློ་གྲོས་དང་སེམས་ནུས་
འདུས་ཡོད། བློ་མཐུན་ཚའེ་ཤུས་ཀྲེ་དང་། སུང་
ལིང་ཏུང་། ཝང་ཧའོ་ཙེ་བཅས་ནི་དེའི་ཁྲོད་ཀྱི་
ཕུལ་བྱུང་གི་འཐུས་མི་ཡིན་པ་དང་། ཁོང་ཚོས་
རྒྱལ་ཁབ་ལ་དྲིན་ལན་འཇལ་བ་དང་། ལས་
འགན་ལྷག་བསམ་རྣམ་དག་ངང་སྒྲུབ་པ། དཀའ་
ངལ་དང་ཉེན་ཁར་མི་སྐྲག་པ།（ པར་ངོས་
གཉིས་པར་གཟིགས། ）

འདི་ག་ཚགས་པར་ཁང་དུ་པེ་ཅིང་ནས་སྤྱི་ཟླ7
ཚེས21ཉིན་གློག་འཕྲིན་འབྱོར་གསལ། གསར་འགོད་
པར་ཀྲུང་གོ་རྒྱལ་ཁབ་ལྕགས་ལམ་ཚོགས་པ་ཚད་ཡོད་ཀུང་
སི་ནས་ཤེས་རྟོགས་བྱུང་བར། ལོ་སྟོད་དུ་རིམ་རྩིས་བརྒྱབ་
ན་རྒྱལ་ཁབ་ལྕགས་ལམ་ནས་དངོས་ཟོག་དབོར་ཚད་ཏུན་
དུང་ཕྱུར19.8དང་ཉིན་རེར་དངོས་ཟོག་འཇུག་ཚད་
རླངས་འཁོར་ཁྲི18.24ཟིན་པ་དེ་དུས་མཚུངས་ལས་བརྒྱ་
ཆ3.0དང་བརྒྱ་ཆ4.0སོ་སོར་ཟིན་ནས་ལྕགས་ལམ་ནས་
ཟོག་འགྲུལ་ཐོན་རྫས་དབོར་བའི་ཞབས་ཞུའི་སྤུས་ཚད་
མཐོ་རུ་ཕྱིན་ཡོད།

གཙོ་གནད་དངོས་ཟོག་དབོར་བར་འགན་སྲུང་
ནུས་ལྡན་ཐུབ་ཅིང་། ལོ་སྟོད་དུ་རྒྱལ་ཁབ་ལྕགས་ལམ་ནས་
རྡོ་སོལ་ཏུན་དུང་ཕྱུར10.2དབོར་བའི་ཁྲོད་གློག་གཏོང་རྡོ་
སོལ་ཏུན་དུང་ཕྱུར6.95ཚུད་ཡོད་པས། ལྕགས་ལམ་གྱིས་
གློག་གཏོང་བཟོ་གྲྭར་རྡོ་སོལ་གསོག་ཚད་མཐོ་བའི་ཆུ་ཚད་
རྒྱུན་འཁྱོངས་ཐུབ་ཡོད། གཏེར་སྐྲུན་རྒྱུ་ཆ་དང་། བཙོ་
སྦྱང་གི་དངོས་ཟོག འབྲུ་རིགས་བཅས་དབོར་ཚད་དུས་
མཚུངས་ལས་བརྒྱ་ཆ19.7དང་། བརྒྱ་ཆ8.6བརྒྱ་ཆ9.8
བཅས་སོ་སོར་འཕར་ཡོད།

ཟོག་འགྲུལ་ཐོན་རྫས་ཞབས་ཞུའི་སྤུས་ཚད་མཐོ་རུ་
ཕྱིན་ཞིང་། ལྕགས་ལམ་གྱི95306ལས་སྟེགས་ཀྱིས་རྣམ་པ་

མང་བའི་མཉམ་འབྲེལ་སྐྱེལ་འདྲེན་གྱི“མངགས་ཐོ་གཅིག་གི་
ལམ་ལུགས”ཀྱི་ཐོན་སྐྱེད་ལམ་ཐིག102བཏོད་པར་ལོ་སྟོད་
དུ་རྒྱལ་ཁབ་ལྕགས་ལམ་ནས་རིམ་རྩིས་བརྒྱབ་ན་ལྕགས་ལམ་
དང་ཆུ་ཐོག་མཉམ་འབྲེལ་གྱིས་ཚད་ལྡན་དོས་སྒམ་དངོས་
ཟོག་ཁྲི825.4དབོར་བ་དེ་དུས་མཚུངས་ལས་བརྒྱ་ཆ18.1
འཕར་བ་དང་ །“དངོས་ཟོག་སྐྱེལ་འདྲེན་དངུལ་
བུན”སོགས་ཟོག་འགྲུལ་དངུལ་རྩའི་ཞབས་ཞུའི་སྤུས་ཚད་
མཐོར་གཏོང་དང་ཤོང་ཚད་ཆེར་གཏོང་ལ་སྐུལ་འདེད་
བཏང་བར་རིམ་རྩིས་བརྒྱབ་ན་ཚོང་ཤག་ལ་ཡིད་རྟོན་ཆོག་
པའི་དངུལ་འབོར་བསྡོམས་སྒོར་དུང་ཕྱུར་199ཐོབ་ནས།
སྔོན་དཔག་ལྟར་ན་མ་དངུལ་བསྡུ་སྒྲིལ་གྱི་མ་གནས་སྒོར་ཁྲི
6000ཙམ་གྲོན་ཆུང་ཐུབ་ཡོད་པ་རེད།

ས་ཁོངས་བརྒལ་བའི་སྐྱེལ་འདྲེན་བརྟན་པོ་དང་
ཤར་གཏོང་རྒྱུན་འཁྱོངས་ཐུབ་ཅིང་། ལོ་སྟོད་དུ་ཀྲུང་
ཡོའི་དུས་གཏན་མེ་འཁོར་བརྟན་པོའི་ངང་བཏང་ནས་
ཀྲུང་ཡོའི་དུས་གཏན་མེ་འཁོར7349བཏང་བ་དེ་དུས་
མཚུངས་ལས་བརྒྱ་ཆ25འཕར་བ་དང་། ཀྲུང་ལོའི་
ལྕགས་ལམ་ནས་རྒྱལ་སྒྲོལ་དངོས་ཟོག་ཏུན་ཁྲི302.9
དབོར་བ་དེ་དུས་མཚུངས་ལས་བརྒྱ་ཆ9འཕར་ནས་རྒྱལ་
སྤྱིའི་དཔལ་འབྱོར་ཚོང་དོན་འགྲོ་འོང་ལ་སྐུལ་མ་ནུས་
ལྡན་ཐེབས་ཡོད།། ( མི་དམངས་ཉིན་རེའི་ཚགས་
པར་ནས་དྲངས། )

འདི་ག་ཚགས་པར་ཁང་ནས་གནས་ཚུལ་
འབྱོར་གསལ། སྤྱི་ཟླ7ཚེས21ཉིན་ལ་ཁུལ་ཨུའི་
ཧྲུའུ་ཅི་ཧྲེན་དབྱང་གིས་དར་མདོར་གློག་རྡུལ་
ཚན་རྩལ་སློབ་ཆེན་གྱི་སློབ་གཙོ་ཧུའུ་ཅུན་དང་
བཅས་པ་དང་མཇལ་འཛོམས་གནང་ཞིང་སྤེལ་
རེས་དང་གྲོས་བསྡུར་གནང་བ་རེད།

ཧྲེན་དབྱང་གིས་ཧུའུ་ཅུན་དང་བཅས་པ་
ཕེབས་པར་དགའ་བསུ་ཞུས་པ་དང་གློག་རྡུལ་
ཚན་རྩལ་སློབ་ཆེན་གྱིས་དུས་ཡུན་རིང་པོར་
དཀར་མཛེས་ཁུལ་གྱི་འཕེལ་རྒྱས་འཛུགས་སྐྲུན་
ལ་རོགས་རམ་དང་རྒྱབ་སྐྱོར་གནང་བར་ཐུགས་
རྗེ་ཆེ་ཞུ་བ་དང་འབྲེལ་དཀར་མཛེས་ཁུལ་གྱི་གཞི་
རྩའི་གནས་ཚུལ་ངོ་སྤྲོད་མདོར་བསྡུས་ཀྱང་
གནང་བ་རེད། ཧྲེན་དབྱང་གིས་དམིགས་
འཛུགས་རོགས་སྐྱོར་ལས་དོན་སྤེལ་བ་ནས་
བཟུང་གློག་རྡུལ་ཚན་རྩལ་སློབ་ཆེན་གྱིས་ཚན་
རྩལ་དང་། ཤེས་ལྡན་མི་སྣ། ཐོན་ཁུངས་སོགས་
ཀྱི་ལེགས་ཆ་འདོན་སྤེལ་གང་ལེགས་བྱས་ནས་
རྨང་གཞིའི་སྒྲིག་བཀོད་ལེགས་སུ་གཏོང་བ་དང་།
རིག་གནས་ཡུལ་སྐོར་ཐོན་ལས་འཕེལ་རྒྱས།
སློབ་གསོ་དང་སྨན་བཅོས་ཁྱབ་གདལ་གཏོང་བ།
ཁྱད་ཆོས་ལྡན་པའི་ཞིང་ལས་འདེབས་འཛུགས།
ཞིང་ལས་ཁྱད་ལྡན་ཐོན་རྫས་ཕྱིར་ཚོང་སོགས་ཀྱི་
ཐད་དར་མདོ་གྲོང་ཁྱེར་ལ་རོགས་རམ་འབོར་
ཆེན་བྱས་ཡོད། ད་སྔར། དཀར་མཛེས་ཁུལ་

གྱིས་ཏང་གི་སྐབས་ཉི་ཤུ་པའི་ཚང་འཛོམས་གྲོས་
ཚོགས་ཐེངས་གསུམ་པ་དང་ཞིང་ཆེན་ཏང་ཨུ་
སྐབས་བཅུ་གཉིས་པའི་ཚང་འཛོམས་གྲོས་
ཚོགས་ཐེངས་བདུན་པའི་སྙིང་དོན་སློབ་སྦྱོང་
དང་ལག་ལེན་མཐར་ཕྱིན་བསྟར་ནས། རིག་
གནས་ཡུལ་སྐོར་དང་ནུས་རྒྱུ་གཙང་མ། ཁྱད་
ཆོས་ལྡན་པའི་ཞིང་འབྲོག་ལས་འཕེལ་རྒྱས་
ཤུགས་ཆེན་བཏང་སྟེ། རྒྱལ་ཡོངས་མི་རིགས་
མཐུན་སྒྲིལ་ཡར་ཐོན་གྱི་དཔེ་སྟོན་ཁུལ་དང་སྐྱེ་
ཁམས་དཔལ་ཡོན་འཛུགས་སྐྱོང་གི་དཔེ་སྟོན་ཁུལ་
སྐྲུན་བཞིན་ཡོད་པ་དེ་ཚན་རྩལ་དང་ཤེས་ལྡན་མི་
སྣ། རིག་སྟོབས་བཅས་ཀྱི་འདེགས་སྐྱོར་དང་ཁ་
འབྲལ་ཐབས་མེད་ཅིང་། གློག་རྡུལ་ཚན་རྩལ་
སློབ་ཆེན་ནི་རྒྱལ་ཁབ་ཀྱི“རྩེ་གྲས་གཉིས་”ཀྱི་
མཚན་སྙན་ཐོབ་པའི་མཐོ་སློབ་ཡིན་པའི་ཆ་ནས་
གློག་རྡུལ་ཆ་འཕྲིན་དང་ཚན་རྩལ་གསར་གཏོད་
སོགས་ཁྱབ་ཁོངས་སུ་མངོན་གསལ་དོད་པའི་
ལེགས་ཆ་ལྡན་པས། ཕྱོགས་གཉིས་པོས་སློབ་གྲྭ་
དང་ས་གནས་ཀྱི་མཉམ་འགུལ་ལ་སྔར་བས་ཤུགས་
བརྒྱབ་སྟེ་རྩེ་རིམ་ཤེས་ལྡན་མི་སྣ་གསོ་སྐྱོང་དང་།
ཚན་རྩལ་གྲུབ་འབྲས་བསྒྱུར་བ། ཡུལ་སྡེ་ཁྱོན་
ཡོངས་ནས་དར་རྒྱས་ཡོང་བ། ཨང་ཀའི་ཅན་གྱི་
དཀར་མཛེས་ཁུལ་འཛུགས་སྐྱོང་སོགས་ཀྱི་ཐད་ལ་
དམིགས་ནས་ཆུ་ཚད་མཐོ་ཞིང་གཏིང་ཟབ་པ།
ཁྱབ་ཁོངས་རྒྱ་ཆེ་བ་བཅས་ཀྱི་དངོས་སྒྲུབ་མཉམ་

ལས་བྱས་ཏེ་སློབ་གྲྭ་དང་ས་གནས་མཉམ་ལས་ཀྱི་
ལེའུ་གསར་པ་མཉམ་དུ་བྲི་རྒྱུའི་རེ་བ་ཡོད་ཅེས་
གསུངས་པ་རེད།

ཧུའུ་ཅུན་གྱིས་དཀར་མཛེས་ཁུལ་གྱིས་
གློག་རྡུལ་ཚན་རྩལ་སློབ་ཆེན་ལ་རྒྱབ་སྐྱོར་བྱས་པ་
དང་རོགས་རམ་ཡོང་མཁན་ལས་བྱེད་པར་
སེམས་ཁུར་གནང་བར་ཐུགས་རྗེ་ཆེ་ཞུས་པ་དང་
འབྲེལ་སློབ་གྲྭའི་རིག་ཚན་འཛུགས་སྐྱོང་དང་
དམིགས་འཛུགས་རོགས་སྐྱོར་ལས་དོན་སྤེལ་
ཚུལ་མདོར་བསྡུས་ངོ་སྤྲོད་གནང་བ་རེད། ཁོང་
གིས་དཀར་མཛེས་ཁུལ་གྱི་ཐོན་ཁུངས་ཀྱི་ལེགས་
ཆ་མངོན་གསལ་དོད་པོ་ཡིན་ཞིང་འཕེལ་རྒྱས་ཀྱི་
འཕེལ་ཁ་སྟོབས་ཆེ་བས། སློབ་གྲྭ་དང་ས་གནས་
ཕྱོགས་གཉིས་པོའི་མཉམ་ལས་ཀྱི་མདུན་ལམ་རྒྱ་
ཆེན་པོ་ཡོད། གློག་རྡུལ་ཚན་རྩལ་སློབ་ཆེན་གྱིས་
ས་གནས་ཀྱི་དགོས་མཁོར་དམིགས་ནས་རང་
ངོས་ཀྱི་ལེགས་ཆ་འདོན་སྤེལ་ཡག་པོ་བྱས་ཏེ་ཤེས་
ལྡན་མི་སྣ་གསོ་སྐྱོང་དང་ཚན་རྩལ་གྲུབ་འབྲས་
བསྒྱུར་རྒྱུའི་ཐད་དངོས་སྒྲུབ་མཉམ་ལས་ལ་སྔར་
བས་ཤུགས་བསྣན་ཏེ། དམིགས་འཛུགས་རོགས་
སྐྱོར་གྱི་གྲུབ་འབྲས་སྲ་བརྟན་དང་རྒྱ་སྐྱེད་བཏང་
སྟེ་དཀར་མཛེས་ཁུལ་དང་ལག་གདང་སྦྲེལ་ནས་
དེ་བས་མཛེས་སྡུག་ལྡན་པའི་འབྱུང་འགྱུར་
གཏོད་རྒྱུའི་རེ་བ་ཡོད་ཅེས་གསུངས་པ་རེད།།

（ ལྷ་འཛོམས་ཀྱིས་བསྒྱུར། ）

སྤྱི་ཟླ7ཚེས21ཉིན། རྒྱལ་ལམ318པ་ནས་དཀར་
མཛེས་ཁུལ་དུ་འཁོར་གཏོང་ཡུལ་སྐོར་འགྲོ་ཞེས་པ་གཙོ་
དོན་དུ་བྱས་པའི་སི་ཁྲོན་ཞིང་ཆེན་དཀར་མཛེས་བོད་
རིགས་རང་སྐྱོང་ཁུལ་གྱི་རིག་གནས་ཡུལ་སྐོར་འོས་སྦྱོར་
བྱེད་སྒོ་ཆིན་ཏའོ་རུ་གཟབ་རྒྱས་ངང་སྤེལ་བ་རེད། ཆིང་
ཏའོ་གྲོང་ཁྱེར་རིག་གནས་དང་ཡུལ་སྐོར་ཅུས་དང་། ཡུལ་
སྐོར་འགྲུལ་ཁང་བརྒྱ། འཕྲིན་སྦྱོར་ལས་ཁུངས་དང་སྒེར་
འཕྲིན་སོགས་ཀྱི་འཐུས་མི་དང་དེ་བཞིན་དཀར་མཛེས་
ཁུལ་གྱི་འཐུས་མི་ཚོགས་པའི་ཁོངས་མི་འོས་སྦྱོར་ཚོགས་
འདུར་ཞུགས་པ་རེད།

ད་ཐེངས་ཀྱི་བྱེད་སྒོ་དེའི་དམིགས་ཡུལ་ནི་སི་ཁྲོན་
ཞིང་ཆེན་ཏང་ཨུ་སྐབས་བཅུ་གཉིས་པའི་ཚང་འཛོམས་
གྲོས་ཚོགས་ཐེངས་བདུན་པའི་རིག་གནས་དང་ཡུལ་སྐོར་
མཉམ་འདྲེས་འཕེལ་རྒྱས་ཟབ་མོར་གཏང་རྒྱུའི་སྐོར་གྱི་
ཐབས་ཇུས་བཀོད་སྒྲིག་ལག་ལེན་མཐར་ཕྱིན་བསྟར་ཏེ།
དཀར་མཛེས་ཁུལ་གྱི་འཕྲེད་བཅད་ཆེན་པོ་དང་། མཛེས་
ལྗོངས་ཆེན་མོ། མཉམ་འདྲེས་ཆེན་པོ་བཅས་ཀྱི་ཐུན་མོང་
མ་ཡིན་པའི་ཐོན་ཁུངས་ལ་བརྟེན་ནས། G318དང
G317འཁོར་གཏོང་ཡུལ་སྐོར་ལམ་ཐིག་བསྐྲུན་ནས་
ཁམས་ཀྱི་རིག་གནས་དང་སྐྱེ་ཁམས་མཛེས་ལྗོངས།

དམངས་ཕྱུག་ཐོན་ལས་བཅས་མཉམ་འདྲེས་བྱས་ཏེ།
འཛད་སྤྱོད་ཀྱི་སྣང་ཡུལ་གསར་པ་ཕྱེས་ཏེ། གནས་མཆོག་
དཀར་མཛེས་ཀྱི་སྤུས་རྟགས་ཀྱི་སྐད་གྲགས་ཆོད་ཚད་དང་
ཤུགས་རྐྱེན་ཆེ་རུ་བཏང་ནས། དཔལ་འབྱོར་དར་རྒྱས་ཆེ་
ཞིང་འགྲུལ་ཁུངས་ཀྱི་མི་མངོན་པའི་སྟོབས་ཤུགས་ཧ་ཅང་
ཆེ་བའི་ཧྲན་ཏུང་ཁྲོམ་ར་དང་ལྷག་པར་དུ་ཆིང་ཏའོ་དང་
དེའི་མཐའ་འཁོར་ས་ཁུལ་ལ་དཀར་མཛེས་ཁུལ་གྱིས་རྒྱལ་
ལམ318པ་ལ་བརྟེན་ནས་འཁོར་གཏོང་ཡུལ་སྐོར་བྱ་ཡུལ་
ཐུན་མོང་མ་ཡིན་པ་བསྐྲུན་པའི་ཡིད་དབང་འཕྲོག་ཤུགས་
ཁྱོན་ཡོངས་ནས་མངོན་པར་བྱས་པ་དང་ཆབས་ཅིག་
གདན་འདྲེན་གྱི་ཞུ་མཆིད་ཀྱང་ཕུལ་བ་རེད།

འོས་སྦྱོར་བྱེད་སྒོ་སྤེལ་ཡུལ་དུ་མི་རིགས་ཀྱི་ཡུལ་སྲོལ་
གོམས་གཤིས་ལྡན་པའི《འབའ་གཞས》འཁྲབ་སྟོན་གྱིས་
ཚོགས་ཞུགས་སྐུ་མགྲོན་ཡོངས་ཀྱི་སྤྲོ་སེམས་བསླངས་པ་
དང་། ཡུལ་དངོས་སུ་ཡིད་དབང་འཕྲོག་པའི་འགྲུལ་
བཞུད་ཅེས་པའི་དྲིལ་སྒྲོག་གློག་བརྙན་བཏང་ནས་དཀར་
མཛེས་ཁུལ་གྱི་རི་ཀླུང་མཛེས་སྡུག་ལྡན་པ་དང་རིག་གནས་
སྣ་མང་། རིག་གནས་ཡུལ་སྐོར་བྱེད་སྒོ་ཕུན་སུམ་ཚོགས་པ་
སོགས་ཚང་མ་ལ་མྱོང་ཚོར་བྱུང་དུ་བཅུག་པ་རེད།།

（ལྷ་འཛོམས་ཀྱིས་བསྒྱུར། ）

ལོ་སྟོད་དུ་རྒྱལ་ཁབ་ལྕགས་ལམ་ནས་དངོས་ཟོག་ཏུན་དུང་ཕྱུར19.8དབོར་ཡོད།
ན་ལོའི་དུས་མཉམ་ལས་བརྒྱ་ཆ3.0འཕར།

དཀར་མཛེས་ཁུལ་གྱི་རིག་གནས་ཡུལ་སྐོར་ཆིན་ཏའོ་རུ་འོས་སྦྱོར་བྱས་ནས་
གངས་ཅན་གནས་མཆོག་ཏུ་འགྲུལ་བཞུད་ཡོང་བའི་གདན་འདྲེན་ཞུས།

ལོ་ངོ་དོན་ལྔ་འོད་སྟོང་རབ་ཏུ་འཕྲོས།། འོད་སྟོང་མདུན་ལམ་གསར་པ་སླར་ཡང་གཏོད།།

ཀྲུང་གུང་ཀྲུང་དབྱང་དང་། རྒྱལ་སྲིད་སྤྱི་ཁྱབ་ཁང་། ཀྲུང་དབྱང་དམག་ཨུ་བཅས་ཀྱིས་

ཚའེ་ཤུས་ཀྲེ་ལ“འཇིག་རྟེན་འཕུར་སྐྱོད་ཀྱི་བྱས་རྗེས་གཟེངས་རྟགས་རིམ་པ་གཉིས་
པ”སྤྲད་རྒྱུ་དང་། སུང་ལིང་ཏུང་དང་ཝང་ཧའོ་ཙེ་ལ“འཇིག་རྟེན་འཕུར་སྐྱོད་
དཔའ་བོའི”གཟི་བརྗིད་མཚན་སྙན་དང“འཇིག་རྟེན་འཕུར་སྐྱོད་ཀྱི་བྱས་རྗེས་

གཟེངས་རྟགས་རིམ་པ་གསུམ་པ”སྤྲད་རྒྱུའི་གཏན་འབེབས་བྱས།
（2025ལོའི་ཟླ་བ7ཚེས23ཉིན）

ཧྲེན་དབྱང་གིས་གློག་རྡུལ་ཚན་རྩལ་སློབ་ཆེན་གྱི་སློབ་གཙོ་
ཧུའུ་ཅུན་དང་མཇལ་འཛོམས་གནང་།


